
  ئادىتى 7ئىش ئۈنۈمى يۇقىرى كىشىلهرنىڭ 

  

 ئهركىن سىدىق

 كۈنى-20 ئاينىڭ- 3يىلى 2008-

 

 

 كۈنى، مهن بىزنىڭ ئىدارىـده ئۆتكـۈزۈلگهن بىـر-10ئاينىڭ -3يىلى -2008ئالدىدا، يهنى  بىر قانچه كۈننىڭ

» الـدى بىـلهن قىـلئ برىنچـى ئىـشنى«بـۇ سـېمىنارنىڭ تېمىـسى . كه قاتناشتىم) ياكى ئىلمىي يىغىن(سېمىنار 

شىركهتلهر ئۈچۈن مهخسۇس كىشىلىك تهرهققىيات  بولۇپ، ئۇنىڭدا ھهر خىل)«First things first» ئىنگلىزچه(

بـۇ سـېمىناردا . بىـر شـىركهتنىڭ خـادىمى بىـر سـائهت دهرس ئـۆتتى توغرىسىدا سـېمىنار ئۆتكـۈزۈپ بېرىـدىغان

ئىش ئۈنـۈمى يـۇقىرى «ئهپهندى ئۆزىنىڭ  («Stephen Covey») سىتىۋېن كوۋهي سۆزلهنگهن مهزمۇن ئهسلىده

 بـۇ. ئـادهت ئىـدى-3 ئادهتنىـڭ ئىچىـدىكى 7دېگهن بىر كىتابىدا ئوتتۇرىغـا قويغـان » ئادىتى 7كىشىلهرنىڭ 

  «يهردىكـى بولـۇپ، بـۇ «The 7 habits of highly effective people » كىتـاب ئىـسمىنىڭ ئىنگلىزچىـسى

«highly effective people  دېگهندىن ئىبارهت» كىشىلهر يۇقىرى ئۈنۈملۈك«ن سۆزنىڭ ئۇتتۇر مهنىسى دېگه .

» ئىـش ئۈنـۈمى يـۇقىرى كىـشىلهر«قىلمـاقچى بولـسا، ئـۇنى  ئهگهر بۇ سۆزنى ئۇيغۇرچىغا مهنه بويىچه تهرجىمه

ن مه. بولـۇپ، ئوقۇرمهنلهرنىـڭ ئاشـۇنداق مهنه بـويىچه چۈشىنىـشىنى سـورايمهن دهپ ئېلىشقا توغرا كېلىدىغان

ئۇلارنىــڭ  بولغــان ئۆمرۈمــده ئــاڭلىق ھالــدا ئــۆزۈم تاللىــسام بولىــدىغان يــوللارنى تولــۇق بايقــاش، ھــازىرغىچه

تـوغرا ئۇسـۇلىنى تېـپىش،  ئىچىدىكى ئهڭ ياخشىسىنى تاللاش، ھهر خىل ئىشلارنى ئۈنۈملۈك ئېلىـپ مېڭىـشنىڭ

ته ئىزچىل تۈرده ئىزدىنىپ ۋه تهجرىبه جهھهت ھهمده ئۇ ئۇسۇللاردىن تولۇق پايدىلىنىپ مۇۋهپپهقىيهت قازىنىش

ھهمـده ئۇنىـڭ ماڭـا، شـۇنداقلا ئـۆزۈمگه . خېلـى ياخـشى چۈشـهندىم قىلىپ كېلىۋاتقان بولغاچقا، بۇ مهزمـۇننى

 كىشىلهرگه، بولۇپمۇ بۇنىڭدىن كېيىن جهمئىيهتكه قهدهم قويىدىغان ئۇيغـۇر ياشـلىرىغا ئوخشاش باشقا نۇرغۇن

 .قارارىغا كهلدىم شۇنىڭ بىلهن ئۇشبۇ يازمىنى تهييارلاش. نى ھېس قىلدىمناھايىتى پايدىلىق ئىكهنلىكى

. ئهپهنـدىنى قىـسقىچه تونۇشـتۇرۇپ ئـۆتهي مهن رهسـمىي مهزمـۇننى باشلاشـتىن بـۇرۇن، ئالـدى بىـلهن كـوۋېي

يىتى يازمىدا ئوتتۇرىغا قويىدىغان مهزمۇننىڭ نېمه ئۈچـۈن ناھـا بۇنداق قىلىشتىكى مهقسىتىم، ئوقۇرمهنلهرگه بۇ

ــر ــى بى ــۇھىم ئىكهنلىكىن ــارهت م ــاز ئهســكهرتىپ قويۇشــتىن ئىب ــدى . ئ ــوۋېي ئهپهن ــان-1932ك ــى تۇغۇلغ . يىل

ئۇنىڭـدىن  ارۋارد ئۇنىۋېرسىتېتىنىڭ ئىگىلىك باشقۇرۇش كهسپىده ماگىستىرلىق ئۇنـۋانى ئېلىـپ،خ ئامېرىكىنىڭ

دهپ  «Brigham Young Univérsity » كېـيىن ئۆمرىنىـڭ كـۆپ قىـسمىنى ئامېرىكىنىـڭ ئۇتـاھ شـتاتىدىكى

ئاشۇ مهكتهپـته ئىـشلهۋېتىپ، دوكتورلـۇق  ھهمده. ئاتىلىدىغان ئالىي مهكتهپته پروفېسسورلۇق قىلىپ ئۆتكۈزگهن

 پهخرىـي دوكتورلـۇق ئۇنۋانىغـا 4باشـقىمۇ ئـالىي مهكتهپلهرنىـڭ  ئۇنىڭدىن كېيىن ئـۇ يهنه. ئۇنۋانىغا ئېرىشكهن

دېـگهن كىتـابنى ئـېلان قىلغـان »  ئـادىتى7ۇقىرى كىـشىلهرنىڭ ئىـش ئۈنـۈمى يـ« يىلى ئـۇ-1989. ئېرىشكهن

مۇشـۇ  ئـۇ.  مىليون نۇسـخىدىن ئـارتۇق سـېتىلغان12كىتاب ھازىرغىچه پۈتۈن دۇنيا بويىچه جهمئىي  بولۇپ، بۇ

بـويىچه دۇنياغـا تونۇلغـان  كىتاب ھهمده ئۆزىنىڭ لىدېرلىق ۋه ئىگىلىك باشقۇرۇش ئىلمـى جهھهتتىكـى بىلىمـى

ــاز ــۇپ، ھ ــۇبول ــىركهتلهر ئ ــان ش ــادىكى نهچــچه مىڭلىغ ــقۇرۇش  ىر دۇني ــدېرلىق ۋه باش ــان لى ــا قويغ ئوتتۇرىغ

ئـۇ .  ئادهتنى ئۇ ئۆزى ئىجاد قىلغـان ئهمهسـكهن7ئېيتىشىچه، بۇ  كوۋېي ئهپهندىنىڭ. تېخنىكىسىنى قوللانماقتا

 ر ھهمـده نۇرغـۇن داڭلىـقغهرب ئهللىرىده نهشر قىلىنغان مۇۋهپپىقىيهتكه ئائىت كىتـابلا  يىلنىڭ مابهينىده150

بايقـاپتۇ، ھهمـده ئـۇنى  كىشىلهرنىڭ تهرجىمىھالىدىن نهچچه يۈزنى ئوقۇپ چىقىپ، شۇ ئاساستا بـۇ ئـادهتلهرنى

 ئــادهتنى دۇنيــادىكى ئاساســلىق 7ئېيتىــشىچه بــۇ  ئۇنىــڭ. ئــاددىي ۋه تــوغرا تىــل بىــلهن ئىپــادىلهپ بېرىپتــۇ

ڭ ئېيتىـشىچه، ئىـش ئۈنـۈمى يـۇقىرى كىـشىلهرنىڭ ھهممىـسى، ئۇنى .دىنلارنىڭ ھهممىسىده تاپقىلى بولىدىكهن

 ئۈنۈملۈك باشقۇرۇلغان شىركهتلهرنىڭ ھهممىسىمۇ ئۆزلىرىنىـڭ مـۇۋهپپهقىيىتىنى قولغـا شۇنداقلا ئۇزۇن مۇددهت

 7ئهپهندىنىڭ دېيىـشىچه، بـۇ  كوۋېي.  كۆپتۇر پايدىلانغان ئىكهن- ئادهتتىن ئازدۇر 7كهلتۈرۈش ئۈچۈن ئاشۇ 

ئــۇلارنى بىــر پۈتــۈن گهۋده شــهكلىده تونــۇپ  شىلهرگه پۈتــۈنلهي يېڭــى نهرســىدهك تۇيۇلمىــسىمۇ،ئــادهت كىــ

  .كىشىلهر ئۇنىڭدىن دائىم پايدىلىنىپ كهتمهيدىكهن يهتمىگهن بولغاچقا، مۇتلهق كۆپ ساندىكى

چ كېلىۋاتقـان ھازىر كـۆپ سـاندىكى ئۇيغـۇرلار دۇ«كۆرگهن بهزى ئوقۇرمهنلهر ئېھتىمال  بۇ ماقالىنىڭ تېمىسىنىلا

دهپ ئويلىـشى  »چوڭ مهسىله قانداق قىلىپ قورساقنى تويغۇزۇش تۇرسا، بۇنداق نهرسىگه كىم قىزىقىـدۇ؟ ئهڭ

ئهگهر سىز بۇ يازمىنى ۋه مېنىـڭ كېيىنكـى  .دېگهن بىر ماقال بار» ئالدىرىغان يولدا قالار«ئۇيغۇرلاردا . مۇمكىن

ــۇقىرىقى ــسىڭىز، ي ــۇق ئوقــۇپ چىق ــامنى تول ــسىزماقا يازم ــۇق چۈشــىنىپ يېتهلهي ئۇيغــۇر . لنىــڭ مهنىــسىنى تول

يىلنىڭ مابهينىـدىكى مـۇۋهپپهقىيهت توغرىـسىدا يېزىلغـان كىتـابلارنى ئوقـۇپ  150دىيارىدىكى ئوقۇرمهنلهرنىڭ 

بولــساممۇ،  گهرچه مهن كــوۋېي ئهپهنــدىنىڭ كىتــابىنى تولــۇق ئوقــۇپ چىقمىغــان. ئىمكــانىيىتى يــوق چىقىــش

ئۇنىڭـدىن . ماتېرىياللارنى كۆردۈم انىدا ئۇ كىشى ئۆزى كىنو قىلىپ ئىشلىگهن بىر قىسىميۇقىرىقى سېمىنار جهري

ئىش ئۈنـۈمى يـۇقىرى «قانچه كىشىلهر كوۋېي ئهپهندىنىڭ  كېيىن يۇقىرىقى دهرسنىڭ خاتىرىسى ئاساسىدا، بىر

مهن تۆۋهنـده ئـۆز . مكىتابىنى تهھلىل قىلىپ يازغان ماقالىلهرنى ئوقـۇپ چىقـتى دېگهن»  ئادىتى7كىشىلهرنىڭ 

  .ئۆتىمهن» ئۇيغۇرچىلاشتۇرۇپ« ئادهتنى تونۇشتۇرۇپ ياكى 7ئاساسىدا ئاشۇ  چۈشهنچهم

ئوخـشاش پهقهت ئـۆزى دۇچ  ئىنسانلار بىر ئالاھىـده تىپتىكـى مهخلـۇق بولـۇپ، ئـۇ خـۇددى باشـقا مهخلۇقلارغـا

. اساسىدا ئىـش كۆرۈشـكه ئـادهتلهنگهنقىلىش ئ كهلگهن يېڭى ئهھۋالغا قارىتا ئۆز مهنپهئهتىنى چىقىش نۇقتىسى

بولغــان پهرقــى، ئىنــسانلار شــهيئىلهر ئۈســتىده ناھــايىتى چوڭقــۇر  لــېكىن، ئۇلارنىــڭ باشــقا مهخلــۇقلار بىــلهن

  ئـادهتنى ئـۆزىڭىزگه7ئهگهر سـىز تىرىـشىپ ئاشـۇ . ئۈنۈملـۈك ھهرىـكهت ئېلىـپ بارالايـدۇ ئويلىنىـپ، يـۇقىرى

ياشايدىغان ھـالهتتىن  ا ئۆزىڭىز دۇچ كهلگهن ئهھۋاللارغا تاقابىل تۇرۇپسىڭدۈرىۋالسىڭىز، پهقهت پاسسىپ ھالد

ــۆلچهرلهپ، ــدىن م ــۇپ، بۇنىڭــدىن كېــيىن بولىــدىغان ئىــشلارنى ئال شــۇنىڭغا ئاساســهن ئاكتىــپ ئىــش  قۇتۇل

ــسىز ــالهتته ياشىيالاي ــدىغان ھ ــۆز. كۆرى ــارقىلىق ئ ــۇ ئ ــده  ش ــسىز، ھهم ــۆزىڭىز بهلگىلىيهلهي ــدىرىڭىزنى ئ تهق

 .جهمئىيىتىنىڭ گۈللىنىشىگه پايدىلىق بولغان ئىجابىي تهسىرمۇ كۆرسىتهلهيسىز ىمۇ، پۈتۈن ئۇيغۇرباشقىلارغ

 . ئادهتنى تونۇشتۇرۇشنى باشلايمهن7ھېلىقى  ئهمدى

  بولۇش تهشهببۇسكار .1

 بىـر ئادهمنىـڭ. دهپ ئېلىشقىمۇ بولىدۇ »ئۆزىگه مهسئۇلىيهتچان، ئىزدىنىشچان ۋه ئىجادكار بولۇش-ئۆز«بۇنى 

مهسىلهن، مهن ئهگهر ئهته تاپشۇرىدىغان بىـر مهكـتهپ . بولىدۇ ھهرىكىتى شۇ ئادهمنىڭ قارارىنىڭ فۇنكسىيىسى

 خىزمهت ۋهزىپىسىنى بۇرۇن ئىشلىمهي، بۈگۈن كهچته ئىشلىمهكچى بولسام، مهن چوقـۇم تاپشۇرۇقىنى ياكى بىر

مهن بۈگـۈن كهچـته  سـهۋهبى. ىشىم مۇمكىنئۆزۈمگه خاپا بولۇپ، باشقىلارغىمۇ ئاسان تېرىككهك بولۇپ قېل-ئۆز

ئۆزۈمگه مهسئۇل بولـۇپ، ئـۇ -ئهگهر مهن ئۆز .تېلېۋىزور كۆرهلمهيمهن ياكى دوستلىرىم بىلهن بىرگه بولالمايمهن

ــۈرۈۋهتكهن ــۇرۇن پۈتت ــدىن ب ــولاتتىم ۋهزىپىنــى بۈگۈن ــسام، بۈگــۈن كهچــته ناھــايىتى خۇشــال بولغــان ب . بول

بىـر  بـۇ سـۆز ئهسـلىده بىـر كىـشىنىڭ مهلـۇم. دېگهن سۆزنى كـۆپ ئاڭلىغـان» مهسئۇلىيهتچانلىق« ئوقۇرمهنلهر

مهسـئۇلىيهتچانلىق نۇقتىـسىدىن ئېيتقانـدا  .شهيئىگه بولغان ئۆز ئىنكاسىنى ئۆزى تاللاش ئىقتىدارىغا قارىتىلغان

ئـۆزىگه -ئـۆزبىرىنچى خىلدىكى كىشىلهر يۇقىرىدا تىلغا ئېلىنغـان  . تۈرگه ئايرىش مۇمكىن2كىشىلهرنى مۇنداق 

 ئىككىنچى خىلدىكى كىشىلهر بولـسا پهقهت باشـقا. ئىشنى ئۆزلۈكىدىن قىلىدىغان كىشىلهر مهسئۇل بولىدىغان،

كۆرىدىغان كىشىلهر بولـۇپ،  ئادهم ياكى تاشقى دۇنيانىڭ تهلىپىگه قارىتا ئىنكاس قايتۇرۇش تهرىقىسىدىلا ئىش

ــۇلارنى  ــشىلهر«ئ ــدۇدهپ ئاتاشــقىمۇ بول» رېئاكــسىيىلىك كى ــدا .ى ــشىلهر ئىنگلىزچى ــدىكى كى  بىرىنچــى خىل

«proactive people» ،2-ــسى ــان  «reactive people» خىلدىكى ــۇپ، مهن تاپالىغ ــدىغان بول دهپ ئاتىلى

ــزچه ــى ئىنگلى ــۇرچه-ئىنتېرنېتتىك ــدىغان  ئۇيغ ــسىنى بىلدۈرى ــى مهنى ــۇ يهردىك ــۆزلهرنىڭ ب ــۇ س ــۇغهتلهرده ب ل

-2. ۆزلهرنى مهن يۇقىرىقىـدهك چۈشهندۈرۈشـكه مهجبـۇر بولـدۇمشۇنىڭ بىلهن بۇ س .ئۇيغۇرچىسى يوق ئىكهن

ئـۇلار ھـاۋارايى  .كىشىلهر ھاۋارايى ۋه ئۆزلىرىنىڭ ئىجتىمائىي مۇھىتىنىـڭ تهسـىرىگه ئـۇچراپ تۇرىـدۇ خىلدىكى

بۇنــداق كىــشىلهر ئهتراپىــدىكى  .ياخــشى كــۈنلهرده بىــر خىــل، ھــاۋارايى ناچــار كــۈنلهرده بىــر خىــل بولىــدۇ

كىـشىلهرنىڭ ھهرىكىتىنـى ئۇلارنىـڭ ھېسـسىياتى كـونترول  بـۇ. هسىرىگىمۇ بهك ئاسـان ئۇچرايـدۇكىشىلهرنىڭ ت

كىشىلهر بولسا قىممهتكه ئالاھىده كۆڭۈل بۆلىدىغان ھهمده قىلماقچى بولغـان  بىرىنچى خىلدىكى. قىلىپ تۇرىدۇ

ئۇلارنىــڭ  .ان بولىــدۇئۇنىــڭ قىممىــتىگه قــاراپ تــۇرۇپ ئۆزلۈكىــدىن ئهســتايىدىللىق بىــلهن تاللىغــ ئىــشلارنى

مهسـئۇل بولۇشـنىڭ ئهڭ مـۇھىم  ئـۆزىگه-ئـۆز. ھهرىكىتىنـى قىلمـاقچى بولغـان ئىـشىنىڭ قىممىتـى بهلگىلهيـدۇ

ئـاخىرغىچه -باغلاش ھهمـده بـۇ ئىرادىـسىنى باشـتىن تهرىپىنىڭ بىرسى، قىلماقچى بولغان ئىشىغا قاتتىق ئىراده

گىنىمىز تاپشۇرۇلغان ۋهزىپىنى بهلگىلهنگهن ۋاقىـت ئىچىـده تهدبىقلىساق، بۇ دې بۇنى خىزمهت ئورنىغا. ساقلاش

ئىچىـده  ئهگهر سـىز خىـزمهت ۋهزىپىـسىنى داۋاملىـق بهلگىلهنـگهن ۋاقىـت. دېگهنلىكـتىن ئىبـارهتتۇر ئـورۇنلاش

تونۇلىـسىز، شـۇنىڭ بىـلهن  ئورۇنلاپ ماڭسىڭىز، سىز خىزمهتداشلىرىڭىزغا قاتتىق مهسئۇلىيهتچان كىشى بولـۇپ

 .بېرىلىدۇ مۇ كۆپ ياكى تېخىمۇ يۇقىرى خىزمهت ۋهزىپىسىسىزگه تېخى

پسىخىكىـسىغا ئىنتـايىن چوڭقـۇر  ئـادهت ھـازىر ئامېرىكـا باشـقۇرۇش-1كوۋېي ئهپهنـدى ئوتتۇرىغـا قويغـان بـۇ 

ئـۆزىگه ھهيـدهكچىلىك قىلىـش يـاكى ئىزدىنىـشچانلىق -ئۆز سىڭىپ كىرگهن بولۇپ، بۇ يهردىكى ئىجادكارلىق،

كـۈچىمىز بىـلهن زېھنىمىزنـى بىـر ئىـشنىڭ ئـۇزۇن مۇددهتلىـك تهرهققىياتىغـا ۋه  ن قارىغاندائادىتى كهڭ مهنىدى

ئىزدىنىـشچان  .ئىـشىمىزنىڭ ئـۇزۇن مۇددهتلىـك نهتىجىـسىگه مهركهزلهشـتۈرۈش دېگهننـى ئىپادىلهيـدۇ قىلغـان

ھهر « ئـۇلار .قـاراپ ئولتۇرمايـدۇ ، دهپ»ھـازىرقى ئهھـۋالنى ئـۆزگهرتىش مـۇمكىن ئهمهس«كىشىلهر ھهرگىزمـۇ 

بۇنـداق . قارايدۇ ھهمده توختىمـاي ئۆزلۈكىـدىن ئىزدىنىـدۇ ، دهپ»قانداق ئىشنى قىلىشقا بىرهر ئامال تېپىلىدۇ

 قارار، باشقا كىشىلهر، باشـقا ئىـشلار ۋه باشـقا ئهھۋاللارغـا قوللانغـان ئـۆز ئىنكاسـى كىشىلهر ئۆزلىرى چىقارغان

ھايـاتىمىزدا قانـداق   نهرسـه ئېـسىمىزده بولـسۇنكى، بىـز ئـۆزشـۇ. ئـارقىلىق كهلگۈسـىگه تهسـىر كۆرسـىتهلهيدۇ

بىلهن، ئۇ يولۇققـان ئهھۋاللارغـا قانـداق ئىنكـاس  ئهھۋاللارغا يولۇقىدىغانلىقىمىزنى ئۆزىمىز كونترول قىلالمىغان

 .قىلالايمىز قايتۇرۇشنى ئۆزىمىز كونترول

ئۆز ھايـاتىمىز ) 1: ئىشلارنى قىلىشىمىز كېرهك بىز بۇ ئادهتنى ئۆزىمىزگه تولۇق ئۆزلهشتۈرۈش ئۈچۈن تۆۋهندىكى

ــل تهســىرلهرگه ــشلىق ھهر خى ــلهن باغلىنى ــۇل قىلىــش بى ــۇق مهســئۇلىيهتنى قوب ــسبهتهن تول ــالىق ) 2. نى خات

 ھهر بىر ئهھۋالدا ئۆز يولىمىزنى ئۆزىمىز تاللايدىغان) 3. قىلىدىغان جۈرئهت بولۇش ئۆتكۈزگهنده ئۇنى ئېتىراپ

ئۆزىمىز ئىزدىنىـشتىن ئىبـارهت   ئادهت بىزدىن ئالدى بىلهن باشقىلارغا يۆلىنىۋالماي6غان قال. ئهركىنلىك بولۇش

ئاساسـتا ئېـسىل خىـسلهتكه ئىـگه بىـر مـۇكهممهل كىـشى  بۇ ئاساسىي خاراكتېرنى يېتىلدۈرۈشىمىزنى ھهمـده شـۇ

 .قىلىدۇ بولۇپ چىقىشىمىزنى تهلهپ

ئوقۇتقـۇچىلار ئۇلارغـا قانـداق قىلىـش،  ئـانىلار ۋه-ئاتـائۆسمۈرلهرنى تهربىيىلهشتىكى ئهنئهنىـۋى ئۇسـۇل -ياش

ئۆسـمۈرلهرنى -ھېسسىياتتا بولۇش ۋه قانداق ئويلاشنى دهپ، يـاش قانداق كىيىنىش، قانداق سۆزلهش، قانداق

 لېكىن، بۇ ئۇسۇل ئامېرىكا قاتارلىق تهرهققىـي تاپقـان دۆلهتـلهرده. مهجبۇرلاش ئىدى شۇ بويىچه ئىش تۇتۇشقا

ھهيـدهكچىلىك قىلىـدىغان،  ئـۆزىگه-ئۆسـمۈرلهرنى ئـۆز-ئۇ دۆلهتـلهر ھـازىر يـاش. ئهمهلدىن قالدىئاللىقاچان 

كېلىدىغان، كېسىپ ئهھلىگه لايىق پوزىتـسىيىگه ئىـگه  ئوڭۇشسىزلىققا يولۇققاندا روھىي جهھهتتىن تېز ئهسلىگه

 لـېكىن، ئۇيغـۇر دىيارىـدا .كىشىلهردىن قىلىـپ يېتىـشتۈرۈشكه يۈزلهنـدى ھهمده ئىشنى ئۆزى تېپىپ قىلىدىغان

ھهتتـا  .ئوقۇغـۇچىلارنى تهربىـيىلهش جهھهتتىكـى كونـا ئهنئهنىـده تـېخىچه قىلـچه ئـۆزگىرىش بولمىـدى بولـسا

قىلىـش ئىقتىـدارىنىڭ بوغۇلۇشـى  ئۇيغۇر ياشلىرىنىڭ تهسهۋۋۇر. چېكىنىش بولۇۋاتىدۇ، دهپ ئېيتىشقىمۇ بولىدۇ

ئـانىلار بـالىلىرىنى -نۇرغـۇن ئاتـا. يهتكـۈزمهكته ىغىمۇ تهسـىرئۇلارنىڭ بىر پۈتـۈن ئىنـسان بولـۇپ چـوڭ بولۇشـ

باشــقىلارغا قــۇل بولــۇپ چــوڭ «بۇنىــڭ . دهپ تهربىيىلىمهكــته» قــويغىن باشــقىلار يولــسىزلىق قىلــسىمۇ يــول«

  .نېمه پهرقى بار؟ مهن ئۇنى بىلهلمىدىم دېگهندىن» بولغىن

ئۇيغـۇر «بولـۇپ، ئـۇ  «culture» ئۇنىـڭ بىـرى. سۆزلهردىن ئىككىسى بار كه ئائىت»مهدهنىيهت«ئىنگلىزچىدا 

 «civilized people» يهنه بىـرى. نىـڭ مهنىـسىده ئىـشلىتىلىدۇ» مهدهنىيهت«سۆزدىكى  دېگهن» مهدهنىيىتى

 تىكـى) ئويغـار خهلـق(» مهدهنىيهتلىـك خهلـق«دېـگهن سـۆز بولـۇپ، ئۇنىـڭ مهنىـسى  «civilized» دىكـى

قارشـى مهنـانى -قـارمۇ دېگهنـگه» ياۋايى ئادهملهر«بۇ سۆز ئادهتته . دېگهن سۆزدۇر) ئويغار(» مهدهنىيهتلىك«

باشـقىلار يولـسىزلىق قىلـسىمۇ يـول «پهرزهنتلىرىنـى  ئويغار خهلق ھهرگىزمۇ ئۆز. بىلدۈرۈش ئۈچۈن ئىشلىتىلىدۇ

تلىـك ئالدى بىلهن باشقىلارغا ئىلمىـي ئاساسـتا ئاداله«ئۇنىڭ ئورنىغا . كېرهك دهپ تهربىيىلىمهسلىكى» قويغىن

مۇئـامىله قىلـسا، ئـۇ چاغـدا  ئهگهر باشقىلار ساڭا ياۋايى ئادهملهر ئويغار ئادهملهرگه مۇئامىله قىلغاندهك .بولغىن

 .، دهپ تهربىيىلهش كېرهك»ئويلان ئۆزۈڭنى تارت، ھهمده ئۇلارنىڭ قىلمىشى ئۈستىده ئوبدان

  ئاخىرىسىدىن باشلاش ئۆز كۆڭلىده ئىشنى ئۇنىڭ .2

بـۇرۇن، ئالـدى بىـلهن ئـۇ پروجېكـت تاماملانغانـدىكى  ىسى، سىز بىر پروجېكتنـى باشلاشـتىنبۇ جۈملىنىڭ مهن

كـوۋېي ئهپهنـدىنىڭ قارىـشىچه ھهم بىـر . قىلىـپ بېقىـڭ، دېگهنلىكتـۇر ئهھـۋالنى ئـۆز كـۆڭلىڭىزده تهسـهۋۋۇر

 سا مـاددىيبىـر قېـتىم مهنىـۋى جهھهتـتىن، يهنه بىـر قېـتىم بولـ. بهرپـا قىلىنغـان بولىـدۇ  قېـتىم2پروجېكـت 

ئىـدىيه ئـويلاپ  مهنىۋى جهھهتتىن دېگىنىمىز، سىز ئالـدى بىـلهن ئاشـۇ پروجېكـت توغرىـسىدا بىـر. جهھهتتىن

ئاندىن سىز ئۇنى ماددىي جهھهتـتىن . قىلىسىز چىقىسىز ھهمده ئۇ پروجېكتنىڭ قانداق ئىشلهيدىغانلىقىنى پهرهز

ئادهتته كىشىلهر بىـر پروجېكتنـى ئـۆز كۆڭلىـده . سىزنهرسىنى ياساپ چىقى ئىشلهپ پۈتتۈرۈپ، ئۆزىڭىز ئويلىغان

 چىقماقچى بولغان نهرسىسى توغرىسىدا بىـر مـۇكهممهل لايىھىـگه ئېرىـشكهندىن كېـيىن ئانـدىن باشلاپ، ياساپ

قېـتىم مۇشـۇنداق  مهن ھهر. مهن بۇنىڭغـا بىـر مىـسال كۆرسـىتهي. ئۇنى ماددىي جهھهتتىن ياساشـنى باشـلايدۇ

ئۇنىـڭ قايـسى مهزمـۇنلارنى ئـۆز ئىچىـگه  رلىغاندا، ئالدى بىلهن ئۇنى قانـداق باشلاشـنى،يازمىدىن بىرنى تهييا

قىــــسىمغا بۆلۈنىــــدىغانلىقىنى، ھهمــــده ئۇنىــــڭ قانــــداق  ئالىــــدىغانلىقىنى، ئــــۇ مهزمۇنلارنىــــڭ قــــانچه

. اشـلايمهنئاندىن كومپيۇتېرنىڭ ئالدىدا ئولتۇرۇپ ئـۇنى يېزىـشقا ب. ئويلايمهن ئاخىرلىشىدىغانلىقىنى تهپسىلىي

ھهپـته، بهزىـده  ئۇنداق بىر يازمىنى بىر ئولتۇرۇپلا پۈتتۈرىۋېتىـدىغان ۋاقـتىم بولمىغاچقـا، ئـۇنى نهچـچه مېنىڭ

قۇرۇلمىـسىنى كاللامـدا تهپـسىلىي ئـويلاپ  لـېكىن، ئـۇ ماقالىنىـڭ. ئىككى ئايدا ئاران يېزىپ بولىمهن-ھهتتا بىر

يازسـاممۇ ئۇنىـڭ باغلىنىـشىغا ۋه بىـر پۈتۈنلـۈكىگه كاپالهتلىـك ۋاقىتلاردا  پۇرات-قويغان بولغاچقا، ئۇنى پارچه

  .قىلالايمهن

تامـاملاپ بولـسىمۇ، ئهڭ ئاخىرىـدا  نۇرغۇن كىشىلهر پىلانلىغان ياكى نىشان قىلغان بىر ئىشنى مۇۋهپپهقىيهتلىك

ر ئالـدى بىـلهن بۇنىڭ سهۋهبى، ئـۇلا. بولمىغانلىقىنى ھېس قىلىدۇ ئويلاپ، قىلغان ئىشىغا ھهقىقىي تۈرده رازى

ئاپارسـا  بهزىلىرى ھهتتا قىلماقچى بولغان ئىشىنى قايـسى دهرىجىـگه. ئاخىرىسىدىن باشلىمىغان كۆڭلىده ئىشنى

ــان ــويلاپ قويمىغ ــدىن ئ ــدىغانلىقىنى ئال ــان بولى ــش تاماملانغ ــۇ ئى ــده. ئ ــاخىرى«بهزى ــشنىڭ ئ ــز » ئى دېگىنىمى

اتىڭىزنىڭ مهقسىتىنى ئالدىن ئالا ئېنىـق تاللىمىـسىڭىز، ھاي ئهگهر سىز ئۆز. ھاياتىمىزنىڭ مهقسىتىنى كۆرسىتىدۇ

 .ئۆزىڭىز تولۇق رازى بولىدىغان بىر يۆنىلىشكه باشلاپ ماڭالمايسىز ئۇ چاغدا سىز ھاياتىڭىزنى

مهقسهتكه  يېتىلدۈرۈش ئۈچۈن، سىز چوقۇم ئۆزىڭىزگه بىر غايه تىكلىشىڭىز، ئۇ غايىنى تىكلهشتىكى بۇ ئادهتنى

باھـالىغىلى بولىـدىغان تهرىقىـده  بېرىشىڭىز، ھهمده سىزنى يـۇقىرىقى غـايىگه يېتىـشكه قـاراپروشهن ئېنىقلىما 

نۇرغۇن كىشىلهر غايه بىلهن نىـشاننىڭ پهرقىنـى . كېرهك ئالغا ئىلگىرىلىتىدىغان كىچىك نىشانلارنى تىكلىشىڭىز

ان بولـۇپ، يـۇقىرىقى بىـر بىـرى بىـلهن ئوخـشىمايدىغ-بۇ ئىككـى ئۇقـۇم بىـر لېكىن. ئانچه پهرقلهندۈرهلمهيدۇ

ئۆتكۈزۈشـى  بىـر ئـادهم ئـۆز ھايـاتىنى مهنىلىـك. ئىككىسىنىڭ مۇناسىۋىتى بىر ئاز چۈشـهندۈرۈلگهن جۈملىده بۇ

بـۇ . ئادهت قىلىۋېلىـشى كېـرهك ئۈچۈن، چوقۇم ئهمهلىيهتكه ئۇيغۇن كېلىدىغان نىشان تىكلهپ مېڭىشنى ئۆزىگه

تېمـا توغرىـسىدا بىـر مهخـسۇس يازمـا تهييارلاشـنى  يىـل ئىچىـده بـۇمهسىله ناھايىتى مۇھىم بولغاچقا، مهن بـۇ 

ئۈچۈن بىر غايه تىكلىگهندىن كېيىـنلا، كېيىنكـى قىـسىمدا تهسـۋىرلىنىدىغان  سىز پهقهت ئۆزىڭىز. ئويلاۋاتىمهن

 .توغرىيالايسىز پايدىلىنىپ، ئۆز تىرىشچانلىقىڭىزنى كۆڭلىڭىزدىكى ئارزۇغا يېتىشكه قاراپ ئادهتتىن-3

  مۇھىم ئىشنى ئالدىدا قىلىش .3

ئـادهتته -1 يهنـى(ئىـشنى ئالدىـدا قىلالىـشىڭىز ئۈچـۈن، سـىز ئالـدى بىـلهن تهشهببۇسـكار بولۇشـىڭىز  مـۇھىم

بولغـان پروجېكتنـى مهنىـۋى  ، ئانـدىن ئـۆزىڭىز باشـلىماقچى)خىلـدىكى ئـادهم بولۇشـىڭىز-1چۈشـهندۈرۈلگهن 

ئالدىـدا باشلاشـنىڭ بىـر ئۇسـۇلى، قىلمـاقچى بولغـان  ئىشنىمۇھىم . جهھهتتىن بهرپا قىلىپ چىقىشىڭىز كېرهك

 :كۇئادراتلىق ماترىسانى تۈزۈپ چىقىش 4ئىشلىرىڭىز توغرىسىدا مۇنداق بىر 

  مۇھىم ۋه جىددىي ئىشلار: كۇئادرات-1

  مۇھىم ئهمما جىددىي ئهمهس ئىشلار: كۇئادرات-2

  لېكىن جىددىي ئىشلار مۇھىم ئهمهس،: كۇئادرات-3

  مۇھىم ئهمهس ھهمده جىددىي ئهمهس ئىشلار: اتكۇئادر-4

ئوخشاش بىر ۋاقىتتـا قىلىـپ  بهزىده. خىزمهت ۋه تۇرمۇشتا سىز قىلىشقا تېگىشلىك ئىشلار ناھايىتى كۆپ بولىدۇ

يـۇقىرىقى ماترىـسادىن پايـدىلىنىپ، سـىز قايـسى  .پۈتتۈرمىسه بولمايدىغان ئىـشلاردىنمۇ بىـر قانچىـسى بولىـدۇ

نۇرغـۇن كىـشىلهر قىلمـاقچى بولغـان . توغرىـسىدا تـوغرا قـارار چىقىرالايـسىز شلاش كېرهكلىكـىئىشنى ئالدىدا با

كىرگـۈزۈپ  كۇئادراتقـا-1ئهگهر سىز ھهممه ئىشلارنى . ھهممىسىنى بىر كۇئادراتقا كىرگۈزۈپ قويىدۇ ئىشلىرىنىڭ

ئادهتته -1ر يۇقىرىدىكى كىشىله بۇنداق. قويسىڭىز، سىز چوڭقۇر بېسىم ھېس قىلىپ، قاتتىق چارچاپ كېتىسىز

قىلمــاقچى بولغــان . ئهمهس» تهشهببۇســكار كىــشىلهر« بولــۇپ،» رېئاكــسىيىلىك كىــشىلهر«چۈشــهندۈرۈلگهن 

كۇئادراتقـا كىرگـۈزۈپ قويىـدىغان كىـشىلهر دېگهنـدهك مهسـئۇلىيهتچان -4  يـاكى-3ئىـشلىرىنىڭ ھهممىـسىنى 

ــدۇ ــددىي ئهمهس .بولالماي ــۇھىم ئهمهس ھهم جى ــادهتته ھهم م ــانچه مهۋجــۇد ئهمهسئ ــشلار ئ ــۆز.  ئى ــىز ئ  س

ۋاقىــت ســهرپ  بــۇ كۇئادراتقــا كـۆپ. كۇئـادراتتۇر-2ۋاقتىڭىزنىـڭ كــۆپ قىــسمىنى سـهرپ قىلىــشقا تېگىــشلىكى 

. چىقىرىـپ ياخـشى تهسـهۋۋۇر قىلىـدۇ قىلىدىغان كىشىلهر بىر پروجېكتنى بهرپا قىلىشتىن بـۇرۇن ئـۇنى ۋاقىـت

قىلىشقا تېگىشلىك ئهڭ ياخشى كۇئادرات بولـۇپ، ئىـشنى  ن ۋاقىت سهرپكۇئادرات ھهر بىر ئادهم ئۈچۈ-2شۇڭا 

كـوۋېي ئهپهنـدى مۇشـۇ . كىـشىلهر ئاشـۇ كۇئـادراتنى ھهممىـدىن كـۆپ ئىـشلىتىدۇ ناھايىتى ئۈنۈملۈك قىلىدىغان

 Put first things first» «ئىنگلىزچه(» مۇھىم ئىشنى ئالدىدا قىلىش«: ئادهت-3ئوتتۇرىغا قويۇلغان  قىسىمدا

ئوتتۇرىغـا قويغـان نهزهرىـيه ھـازىر  دېگان تېمىدا بىر مهخسۇس كىتـاب يازغـان بولـۇپ، بـۇ كىتـاب ھهمـده ئـۇ 

شىركهتلهرنىڭ ۋاقىتنى مۇۋاپىق باشقۇرۇشتىكى قوللانمىـسى بولـۇپ  ئامېرىكىدىكى نۇرغۇنلىغان مۇۋهپپهقىيهتلىك

-3 هييارلايـدىغان بولـۇپ، ئوقـۇرمهنلهر بـۇمهزمۇن توغرىسىدا يهنه بىر مهخسۇس يازمـا ت شۇڭا مهن بۇ. قالغان

 .سورايمهن ئادهت توغرىسىدىكى تېخىمۇ تهپسىلىي ئۇچۇرنى ئاشۇ يازمامدىن كۆرۈۋېلىشىنى

  ھهر ئىككى تهرهپ تهڭ ئۇتۇشنى كۆزلهش .4

پوزىتـسىيىگه  دهپ ئاتىغان بولۇپ، ئـۇ كۆڭۈلـدىكى «Think win win» ئادهتنى كوۋېي ئهپهندى ئىنگلىزچه بۇ

كهلگهنـده، ئىـش ئۈنـۈمى يـۇقىرى  ئۇ زىددىيهتلىك ئىككى ئادهم بىـر مهسـىلىنى ھهل قىلىـشقا دۇچ. تىلغانقارى

ئۈنـۈمى يـۇقىرى ئـادهم ھهر دائىـم زىـددىيهتلىك ھهر  يهنى ئىـش. ئادهم تۇتىدىغان بىر پوزىتسىيىگه قارىتىلغان

بۇنـداق چـاره ئۆزلۈكىـدىن . ىـشقا تىرىـشىدۇئېلىپ كېلىدىغان چـارىنى تېپ ئىككى تهرهپكه ھهقىقىي تۈرده پايدا

چارىنىـڭ  مهلۇم بىر مهسىله توغرىسىدا بىـز بىـرهر. ئۇنى بىر كىم ۋۇجۇدقا كهلتۈرۈشى كېرهك .مهۋجۇد بولمايدۇ

. ئهمهسـلىكىدىن دېـرهك بهرمهيـدۇ بارلىقىنى تونۇپ يېتهلمىسهك، ئۇ ھهرگىـز ئاشـۇنداق بىـر چارىنىـڭ مهۋجـۇد

  .قىلىشنى كۆزده تۇتقان ئهمهس ئىدىيىسى ھهرگىز مۇرهسسه» تۇشھهر ئىككى تهرهپ تهڭ ئۇ«

تهرهپـكه ھهقىقىـي تـۈرده تهڭ پايـدا يهتكۈزىـدىغان بىـر  سىز بۇ ئادهتنى قانچه كۆپ قوللانـسىڭىز، ھهر ئىككـى

شۇ ئـارقىلىق ئهسـلىده ھهل قىلىـش مـۇمكىن ئهمهسـتهك . ئىنتىلىدىغان بولىسىز چارىنى تېپىشقا شۇنچه بهكرهك

سـهۋهب، ئـۇ  بۇ خىل پوزىتـسىيىنىڭ ئۈنـۈم بېرىـشىدىكى. ئىشلارنىمۇ ئوڭۇشلۇق ھهل قىلىۋېتهلهيسىز گهنكۆرۈن

ئـۇ ھهر بىـر تهرهپـتىن ئۆزىنىـڭ  ئۇنىڭ ئهكـسىچه،. ھهرگىز قارشى تهرهپتىن مۇرهسسه قىلىشنى تهلهپ قىلمايدۇ

ا ياخـشىراق چـارىنى تېپىـپ ئهمهسـلىكىنى، شـۇڭ ئـويلىغىنى بـۇ مهسـىلىنى ھهل قىلىـشنىڭ بىردىنبىـر ئۇسـۇلى

ئـارا -پهقهت ئـۆز. بولۇشـى كېرهكلىكىنـى تونـۇپ يېتىـشكه ئۈندهيـدۇ چىقىش ئىككى تهرهپنىڭ ئورتـاق نىـشانى

 مهسىلىنى ھهل قىلىشقا ھهقىقىي تۈرده ئىراده باغلىغاندىلا ھهر ئىككى تهرهپ تهڭ پايدا ھهمكارلاشقاندىلا ھهمده

  .كۆرىدۇ

  باشقىلارنىڭ ئۆزىنى چۈشىنىشىنى ئويلاش چۈشىنىشنى، ئاندىنئالدى بىلهن باشقىلارنى  .5

دهپ  «Think first to understand, then to be understood » ئىنگلىـزچه بـۇ ئـادهتنى كـوۋېي ئهپهنـدى

مۇزاكىره، يىغىـن  نۇرغۇن كىشىلهر. بۇ ئادهتنىڭ ھالقىلىق تهرىپى ئۆزئارا ياخشى ئالاقىلىشىشتۇر ئاتىغان بولۇپ،

ھهر ئىككـى تهرهپ قارشـى . تهلهپ قىلىـدۇ زلىشىش جهريانىدا داۋاملىق باشقىلارنىڭ ئۆزىنى چۈشىنىـشىنىۋه سۆ

كـوۋېي . تۇرۇۋالغاچقا، ھېچ كىم ھېچكىمنىـڭ گېپىنـى ئاڭلىمايـدۇ تهرهپنىڭ ئۆزىنى چۈشىنىشىنى تهلهپ قىلىپ

ــۋالنى ــل ئهھ ــۇ خى ــدى ب ــشى« ئهپهن ــلارنىڭ مۇنازىرىلىشى ــان» گاس ــ«. دهپ ئاتىغ ــقىلارنى ئال ــلهن باش دى بى

 ئـۇ. دېگهننـى تهلهپ قىلمايـدۇ» باشقىلارنىڭ ئالدىدا سۆز قىلىشىغا يول قويۇڭ«سىزدىن  ئادىتى» چۈشىنىش

. تهلهپ قىلىــدۇ ســىزدىن قــاتتىق تىرىــشىپ، باشــقىلار نــېمه دېمهكچــى ئىكهنلىكىنــى تولــۇق چۈشىنىــشىڭىزنى

كىشىلهر باشـقىلار بىـلهن سۆزلهشـكهنده،  شۇڭا. ىنىشئادهملهرنىڭ تهبىئىي خۇسۇسىيىتى باشقىلارنى خاتا چۈش

باشـقىلار دېـگهن گهپـكه ئۆزىنىـڭ . چۈشىنىشته داۋاملىـق خاتالىـشىدۇ باشقىلارنىڭ نېمه دېمهكچى ئىكهنلىكىنى

 ھهمـده كـۆپىنچه ۋاقىـتلاردا ئۇلارغـا خاتـا مهنه. چۈشهنچىـسى ئاساسـىدا مهنه بېرىـدۇ سهرگۈزهشتى ۋه تۇرمۇش

تۇرسـىڭىز، ھهمـده  ، ئهگهر سـىز قارشـى تهرهپنىـڭ ئـورنىنى مـۇكهممهل چۈشىنىـشكه تهييـارشۇڭلاشـقا. بېرىـدۇ

چىقىرىپ قارشى تهرهپنـى چۈشىنىـشنى ئـۆز  مۇزاكىرىنىڭ بىرىنچى قىسمىدا يېتهرلىك ۋاقىت ۋه كۈچ-سۆزلىشىش

ىـپ، ئىككىڭـلار سىزنىڭ قانداق ئـادهم ئىكهنلىكىڭىزنـى ھـېس قىل ئادىتىڭىزگه ئايلاندۇرسىڭىز، قارشى تهرهپمۇ

 قارشى تهرهپمۇ تېخىمۇ ئېچىلىپ، سىزنىڭ گېپىڭىزگه تېخىمۇ. باشقىچه ياخشىلىنىدۇ ئوتتۇرىسىدىكى كهيپىيات

 .نهتىجه چىقىدۇ شۇنىڭ بىلهن مۇزاكىرىدىن باشقىچه ياخشى. قىزىقىدىغان ۋه تېخىمۇ كىرىدىغان بولىدۇ

ئـۇنى تولـۇق چۈشـىنىش سـىز ئهڭ كـۆپ  اڭلاش ۋهئهگهر سىز بىـر باشـلىق بولـسىڭىز، باشـقىلارنىڭ سـۆزىنى ئـ

ئىـشلهيدىغان كىـشىلهر سـىزدىن ئۆزلىرىنىـڭ ھـال ئهھۋالىغـا  سـىزگه. ئىشلىتىدىغان قورال بولۇپ ھېـسابلىنىدۇ

 بۇ ئادهت سىزنىڭ باشقىلار بىـلهن. ئۇلارغا ھېسداشلىق قىلىشىڭىزنى ئۈمىد قىلىدۇ ئوبدان يېتىشىڭىزنى ھهمده

 .نىتىشىڭىزغا ياردهم قىلىدۇساغلام مۇناسىۋهت ئور

  ھهمكارلىشىش ياخشى .6

باشقىلار بىلهن ھهمكارلىـشىپ، مهسـىله ھهل «بولۇپ، ئۇنىڭ مهنىسى «Synergize» بۇ ئادهتنىڭ ئىنگلىزچىسى

بولـۇپ،  «synergy» يـېقىن كېلىـدىغان يهنه بىـر ئىنگلىـزچه سـۆز بۇنىڭغـا. دېگهنگه يېقىن كېلىـدۇ» قىلىش

دېگهنـدىن، يـاكى باشـقىچه » گهۋده ئۇنىڭ بۆلهكلىرىنىڭ يىغىندىسىدىن چوڭ بولىـدۇ پۈتۈن«ئۇنىڭ مهنىسى 

ــارهت قىلىــپ ــۈتكهن نهرســه ئۇنىــڭ پارچىلىرىــدىن چــوڭ بولىــدۇ، دېگهنــدىن ئىب ــساق، پ  ياخــشى«. ئېيت

ئىجادكـارلىقىنى  دېگهن ئادهت سىزدىن باشقىلار بىلهن ئورتـاق بـاش قـاتۇرۇپ، ھهممهيلهننىـڭ» ھهمكارلىشىش

پايدا كۆرىدىغان تـوغرا چـارىنى تېپىـپ  قا سېلىپ، بىر مهسىله ئۈستىده سىزمۇ پايدا كۆرىدىغان، باشقىلارمۇئىش

تېپىش دېگهنلىـك ئىككـى تهرهپ ئـۆز ئالـدىغا » ئېرىشكهن چاره ھهمكارلىق ئارقىلىق«. چىقىشنى تهلهپ قىلىدۇ

شــقا بــۇ ئــادهتنى تولــۇق ئۈنــۈمگه شۇڭلا. ياخــشىراق چــارىنى تېــپىش دېمهكتــۇر ئوتتۇرىغــا قويغــان چارىــدىن

 يهنـى، ئالـدى. ئـادهتلهردىن ياخـشى پايـدىلىنىش كېـرهك-5 ۋه -4ئۈچۈن چوقۇم ئالدى بىلهن  ئېرىشتۈرۈش

تولـۇق ئىـشىنىش  بىلهن ھهر تهرهپ ئوخشاش پايدا كۆرىدىغان بىر چارىنى تـاپقىلى بولىـدۇ، دېـگهن ئىـدىيىگه

ئهڭ . تولـۇق چۈشـىنىش كېـرهك قىلىـپ، يهنه بىـر تهرهپنـىئانـدىن يېتهرلىـك ۋاقىـت ۋه كـۈچ سـهرپ . كېرهك

مانـا بـۇ ئۆزئــارا . چـاره تېپىـپ چىقىـش كېــرهك ئاخىرىـدا ھهممهيـلهن بىـرلىكته كــاللا ئىـشلىتىپ، بىـر ئورتـاق

  .ئاساسىدا ئېرىشكهن بىر تهبىئىي چاره بولۇپ ھېسابلىنىدۇ ئارا ھۆرمهت قىلىش-چۈشىنىش ۋه ئۆز

  ھهرىنى بىلهپ تۇرۇش .7

دېگهننىڭ مهنىسى ئـۆزىڭىزنى ياخـشىراق، » تۇرۇش ھهرىنى بىلهپ«سىز ئۆزىڭىز بولۇپ، » ھهره«ۇ يهردىكى ب

ناھايىتى يۇقىرى ئۈنۈملۈك كىـشىلهر . قىلىپ تۇرۇش، دېگهندىن ئىبارهتتۇر ئهقىللىقراق ھهمده تېخىمۇ ئۈنۈملۈك

روھىيهتـتىن  ه بهدهن، كۆڭـۈل ۋهيهنـى، ئىزچىـل تـۈرد. ۋاقىـت چىقىرىـپ، ھهرىنـى بىـلهپ تۇرىـدۇ داۋاملىـق

 3كــوۋېي ئهپهنــدى يــۇقىرىقى  . ئۆلچىمىنىــڭ ھهممىــسىنى چېنىقتــۇرۇپ تۇرىــدۇ3ئىبــارهت ئىنــسان ھاياتىنىــڭ 

 .ئامىلنى قوشقان-4 دېگهندىن ئىبارهت» كىشىلهر ئارا مۇناسىۋهت«ئۆلچهمگه 

 روھىي چېنىقىش 7.1

بولـسىڭىز،  ئهگهر سـىز دىنـدار ئـادهم. ىلىشتىن ئىبـارهتتۇرتۇتۇلغىنى ھاياتتىكى مهقسهت ۋه يۆن بۇ يهرده كۆزده

مۇخلىـسى بولمىـسىڭىز،  ئهگهر سـىز دىـن. سىزنىڭ خۇسۇسىي ئېتىقادىڭىزنىڭ ئـۆزى روھىـي چېـنىقىش بولىـدۇ

بهزىلهرنىـڭ ئېيتىـشىچه، سـىز . ئېسىڭىزدىن چىقارمـاڭ ھاياتلىقنىڭ سىز ئۈچۈن بىر ئالاھىده مهقسىتى بارلىقىنى

 مىنـۇت ئويلانـسىڭىز، شـۇ بىـر 15-10ئـۆزىڭىزنى پۈتـۈنلهي قويۇۋېتىـپ،  لدا ھېچ ئىش قىلماي،مۇددهتلىك ھا

 كىشىلهر ئـادهم ئۇخلىغانـدا ئادهمنىـڭ كـۆڭلى يېتهرلىـك ئـارام. بولۇپ ھېسابلىنىدىكهن خىل روھىي چېنىقىش

ڭىـسى يهنىـلا ناھـايىتى مې ئـادهم ئۇخلىغانـدا ئۇنىـڭ. ئهمهلىيهتته بولسا ئۇنـداق ئهمهس. ئالىدۇ، دهپ ئويلايدۇ

شۇڭلاشـقا كۆڭـۈلنى مۇددهتلىـك . قىلىپ تۇرىـدۇ ئۇ توختىماي ھهر خىل ئۇچۇرلارنى بىر تهرهپ. ئاكتىپ بولىدۇ

ئۇنىڭدىن باشقا، ئـۆز غايىـسى، ئۆزىنىـڭ رولـى، . ساغلاملاشتۇرالايدۇ ئارام ئالدۇرۇش ئارقىلىق، كىشىلهر ئۆزىنى

 ۇھىم بولغـان ئىـشلار ئۈسـتىده مۇددهتلىـك ھالـدا ئويلىنىـپ تۇرۇشـمۇھاياتى ئۈچۈن ئهڭ مـ ئۆز نىشانى ۋه ئۆز

قايتىـپ كهلگهنـدىن  مهن ئهتىياز ۋه ياز كۈنلىرى ئىشتىن چۈشـۈپ ئـۆيگه. روھىي چېنىقىش بولۇپ ھېسابلىنىدۇ

ئۇلارنى پهرۋىـش قىلىـش ئـارقىلىق روھىـي  كېيىن، بىرهر سائهت ۋاقىت ھويلامغا گۈل ۋه كۆكتات تىكىش ھهمده

قىلىــدىغان ئىــشىم زېھنىمنــى ئهتىگهنــدىن كهچكىــچه يۈكــسهك  يهنــى مېنىــڭ. قىش مهقــسىتىمگه يېــتىمهنچېــنى

ئىشلىتىش ئىـشى بولغاچقـا، مهن ئۈچـۈن ھويلىـدا ئىـش قىلىـش بىـر روھىـي  دهرىجىده مهركهزلهشتۈرۈپ، مېڭه

 .ھېسابلىنىدۇ چېنىقىش بولۇپ

» مىللىيهتلىكتىكـى ئـۈچ خىـل قىمـمهت لـلهت ۋهئـۈچ خىـل مى«مهن ئابدۇشـۈكۈر مـۇھهممهتئىمىن ئهپهنـدىنىڭ 

بهش ئهسـىرنىڭ ئالدىـدا ئۇيغـۇرلاردا نـېمه ئـۆزگىرىش  دېگهن ماقالىسىدىكى تۆۋهنـدىكى مهزمـۇننى ئوقۇغانـدا،

 :چۈشىنهلمىگهن ئىدىم بولغانلىقىنى دېگهندهك

 :نهقىل  

تهپـرىقىچىلىكته  چكـى نىـزا ۋهبولۇپ، ئى» ئهۋلىيا چهتتىن، مۇرىت بىزدىن«ئهسىر مابهينىده  يېقىنقى بهش

-مهزھهپچىلىــك بىــلهن مــۇرت ئېرىــشكىنىمىز زادى نــېمه بولــدى؟ يېقىنقــى بهش ئهســردىن بۇيــان دىنىــي

يـــاكى ئهپهنـــدىلىرىمىزدىكى كىچىـــك  مهھهللىۋازلىـــق، مـــوللام-مۇخلىـــسلىق پىرقىـــۋازلىقى، يۇرتۋازلىـــق

بالـداق ھېرىـسمهنلىكى، تۈركـۈم - مهنـسهپچـۆرۈۋهتكهن گۇرۇھۋازلىق، ئهل غېمىنى مۇز دهرياغا پىرقىرىتىپ

دهرهخــسىز جهزىرىــدىكى -ئىنكارچىلىقىنىــڭ تهلــۋه دهبــدهبىلىرى بىــلهن دهل ئېڭــى ۋه مىللىــي مهدهنىــيهت

سـۈتىدهك  ئوغۇز«ئىغۋا تۆھمهتخورلۇقى قاتارلىق ئالته زهھهر تۈپهيلىدىن -مهسئۇلىيهتسىز پىتنه قۇيۇنتازدهك

. ئايلانـدۇرۇپ قويـدى كه»ئېچىغـان سـۈت«ئۇيۇشـۇش كـۈچىنى » رئۇيغـۇرلا«دېگهن مهنىـدىكى » ئۇيۇماق

  .بولۇپ چىقتى» ئىسمىمىز ئۇيغۇر، ئىشىمىز ئۇرغۇي«نهتىجىده 
 
 

 دېگهن ماقالىسىدىكى تۆۋهندىكى» ئۇيغۇر مىللىي روھىنىڭ ئاساسلىرى«ئهپهندىنىڭ  يېقىندا يۈسۈپجان ياسىن

 :مهزمۇنلارنى ئوقۇدۇم

 :نهقىل  

 بۈگۈنگىچه بولغان تارىخىدىن شۇنى ھېس قىلىشقا بولىدۇكى، ھهر قانـداق بىـر مىللهتنىـڭ ئىنسانىيهتنىڭ

مىللهتنىڭ مىللىـي  شۆھرهت قازىنىشى ياكى ئۇنتۇلۇشى ئومۇمهن شۇ–تهرهققىي قىلىشى ياكى چېكىنىشى، نام

ارىخىـدا ئهسـىرلهرگىچه بولغـان ت-14 ،-13ئۇيغۇرلارنىـڭ مىـلادى . روھىغـا مۇناسـىۋهتلىك بولـۇپ كهلـدى

-مهدهنىيهتته تهرهققىـي قىلىـپ، تهسـىرى ۋه نـام سىياسىي ھوقۇق چۈشهنچىسىنىڭ كۈچىيىپ، ئىقتىساد ۋه

ياۋروپا ۋه ئافرىقىغىمۇ تارىلىشى ئۇلارنىڭ ماددىي ۋه مهنىۋى ھاياتنىـڭ  ئابرويىنىڭ ئاسىيادىن ھالقىپ ھهتتا

 ئۇنىڭـدىن كېيىنكـى چېكىـنىش ۋه. غـانساھهسىده مىللىي روھنى يېتهكچـى قىلغانلىقىـدىن بول ھهرقانداق

ئاساسـلىق سـهۋهبىنى  باشقىلار تهرىپىدىن ئۇنتۇلۇشقا يۈزلىنىشىده نۇرغۇن سهۋهبلهر بولسىمۇ، لېكىن بۇنىڭ

نىــڭ » دېڭىــز يــولى«ئۈزۈلــۈپ،  نىــڭ» يىــپهك يــولى«بهزى كىــشىلهر جــار ســېلىۋاتقىنىدهك قانــداقتۇر 

كهينىـدىكى -سهۋهبىنى مۇشـۇ مهزگىللهرنىـڭ ئالـدى  ئاساسلىقبۇنىڭ. ئېچىلىشىغا باغلاپ قويۇشقا بولمايدۇ

تارىخىدا مىللىي روھنىڭ داۋاملىق تهرهققىي قىلىشىغا توسـقۇن بولىـدىغان  دهۋرلهردىن باشلاپ ئۇيغۇرلارنىڭ

سـىرتقى  بـۇ توسـقۇنلۇقمۇ دهل. كۆرۈلۈشكه ۋه كۈچىيىشكه باشـلىغانلىقىدىن ئىزدهشـكه بولىـدۇ ئامىللارنىڭ

شهكىللىرىگه ئهگىشىپ كىرىپ كهلـگهن  بۇل قىلغان تۈرلۈك ئېتىقاد شهكىللىرى ۋه ئاشۇ ئېتىقادمۇھىتتىن قو

مهلۇمكى، تۈركىي مىللهتلهر ئارىسىدا مىلادىيىـدىن . بولغان مهدهنىيهت بهلگىلىرىنىڭ ئېتىبارغا ئېرىشىشىدىن

مىـدا ئاتالغـان بىـر نا» كـۆك تهڭـرى«دېـگهن مهنىـدىكى » ئۇلـۇغ تهڭـرى«تـارتىپلا  بـۇرۇنقى دهۋرلهردىـن

بـۇ  ئىـسلامىيهت دهۋرىـگه قهدهر ئىزچىـل داۋاملاشـقان. ئېتىقاد شهكلى ئاسـاس قىلىنىـپ كهلـگهن تهڭرىلىك

ئىنـسانچىلىق،  شـهرهپ،-دىننىڭ ئهقىدىسىده، ھوقۇق، قانۇن، غـۇرۇر، ئۈسـتۈنلۈك، جهڭگىۋارلىـق، شـان

بــۇ ئهقىــدىنى رېئــال ھاياتتــا  دارلارمۇھۆكۈمــ. جۈملىــدىن مىللىــي روھ تهڭرىنىــڭ ئىرادىــسى دهپ قــارىلاتتى

 .ئايلانغانىدى روھ بىر خىل ئېتىقاد ۋه ئهقىدىگه ئهمهلگه ئاشۇرۇشقا تىرىشاتتى، دېمهك، بۇ دهۋرده مىللىي
 
 

ھـېس  كېيىن، ئابدۇشۈكۈر مۇھهممهتئىمىن ئهپهندىنىڭ سۆزلىرىنىڭ مهنىسىنى تولۇق چۈشـهنگهندهك شۇنىڭدىن

ئېتىقـاد سـۈپىتىده مۇئـامىله  هش ئهسىر بـۇرۇن، ئۇيغـۇرلار مىللىـي روھقـا بىـر خىـليهنى، بۇنىڭدىن ب. قىلدىم

شـۇنىڭ بىـلهن . ھالـدا ئاجىزلىـشىش بولۇپتـۇ ئۇنىڭدىن كېيىن بـۇ خىـل پوزىتـسىيىده تهدرىجىـي. قىلغانىكهن

ۈن بۈگۈنمـۇ مىللىي روھنىڭ ئاجىزلاپ مېڭىشى ئۇيغۇرلار ئۈچ. بېرىپتۇ ئۇيغۇرلاردا زور دهرىجىلىك چېكىنىش يۈز

 .يـاپونلۇقلار ھـازىرمۇ مىللىـي روھقـا بىـر ئېتىقـاد سـۈپىتىده مۇئـامىله قىلىـدۇ. بولماقتـا بىـر چـوڭ يـوقىتىش

. ئوينىـدى ۋه ئويناۋاتىـدۇ يهھۇدىيلارنىڭ دىنى ئۇلارنىڭ مىللىي روھىنى ساقلاپ قېلىشىدا ئىنتـايىن مـۇھىم رول

ئىككـى مىـڭ يىـل جهريانىـدا ئۇلارنىـڭ يهنىـلا بىـر  دىنقىئۇلارنىڭ مىللىي روھىي بولـسا ۋهتهنـسىز ئـۆتكهن ئالـ

مهن تورداشلارنىڭ يۇقىرىقى ئىككى پارچه ماقالىنى . مۇتلهق رول ئوينىدى مىللهت سۈپىتىده ساقلىنىپ قېلىشىدا

چۈشۈنۈپ يېتىـشىنى  چىقىشىنى، شۇ ئارقىلىق مىللىي روھنىڭمۇ بىر ئېتىقاد بولالايدىغانلىقىنى تولۇق بىر ئوقۇپ

 .http://www.meripet :تـاپقىلى بولىـدۇ بـۇ ماقـالىلهرنى تۆۋهنـدىكى تـور بهت ئادرېـسىدىن. ىـد قىلىـمهنئۈم

com/Academy/.  

 جىسمانىي چېنىقىش 2 .7

سـالامهتلىك، قـۇۋۋهت ۋه سـاغلام ھېسـسىيات ئۈچـۈن  كۆپرهك ئوكسىگېن تهلهپ قىلىدىغان جىسمانىي چېنىقىش

 3دهتنى ئۈزۈلدۈرمهي داۋاملاشتۇرۇش ئۈچۈن، ھهر ھهپتىـده كهم دېگهنـده ئا بۇ. كهم بولسا بولمايدىغان نهرسه

يـۇقىرىقى  ئهگهر سـىزنىڭ ھـازىر بۇنـداق ئـادىتىڭىز بولمىـسا،. مىنـۇتتىن چېنىقىـشقا تـوغرا كېلىـدۇ 20قېـتىم 

سـاغلام بولـۇپ قالغـانلىقىڭىزنى   ھهپته ئۆتكهنـدىن كېـيىن، سـىز جىـق6چېنىقىش ئادىتىنى باشلاپ تهخمىنهن 

ئوكـسىگېننى تېخىمـۇ ئۈنۈملـۈك بىـر تهرهپ قىلىـدىغان  بۇنـداق چېـنىقىش ئـارقىلىق بهدىنىڭىـز. ھېس قىلىسىز

 .باشقىچه روھلىنىپ قالغاندهك ھېس قىلىسىز شۇنىڭ بىلهن سىز ئۆزىڭىزنى. بولىدۇ

 چېنىقىش مهنىۋى 3 .7

ۈچـۈن نـېمه ئىـش قىلىـۋاتىمهن؟ ئۆتكۈرلهشتۈرۈش ئ مهن دىلىمنى«: ئۆزىڭىزدىن مۇنداق سوئالنى سوراپ بېقىڭ

شۇغۇللىنىۋاتىمهنمۇ؟ ئۆزۈمنىڭ كهسپىي بىلىمىنى كېڭهيتىش ئۈچـۈن نـېمه  مهلۇم بىر ئۆگىنىش پائالىيىتى بىلهن

ماتېرىيـاللارنى  ياخـشى. بۇ جهھهتته قىلىدىغان مـۇھىم ئىـشلارنىڭ بىرسـى كىتـاب ئوقـۇش» قىلىۋاتىمهن؟ ئىش

كـوۋېي . چوڭقۇرلاشتۇرىدىغان نهرسـىلهرنى ئوقـۇش زنى كېڭهيتىدىغان ۋهتاللاپ، ئۆز بىلىمىڭىز ۋه چۈشهنچىڭى

چېنىقىــشنى بىــرلا ۋاقىتتــا ئېلىــپ بېــرىش ئۈچــۈن، ئۆيىــدىكى  ئهپهنــدى جىــسمانىي چېــنىقىش بىــلهن مهنىــۋى

بىـزگه مۇشـۇ . بىر سائهتتىن ئارتۇق مىنىپ، شـۇ جهريانـدا كىتـاب ئوقۇيـدىكهن چېنىقىش ۋېلىسىپىتىنى كۈنىگه

نىـشانى  سـۆزلىگهن كىـشى ھهر ئايـدا ياخـشى كىتـابتىن بىرنـى ئوقـۇپ تۈگىتىـشنى ئۆزىنىـڭ دائىملىـق دهرسنى

بولغاچقا، مهن ھهر كـۈنى ئايـالىم  بىزنىڭ بارلىق يول يۈرۈشىمىز ماشىنا ئارقىلىقلا بولىدىغان. قىلىۋالغان ئىكهن

ئاخشىمى ئۇخلاشتىن بۇرۇن بىـرهر . هنئهتراپىدا يول ماڭىم بىلهن بىرلىكته كهچلىك تاماقتىن كېيىن بىر سائهت

 ھهر بىر خىزمهت كۈنىنى روھۇم ئۈستۈن ۋه ناھايىتى ئۈنۈملۈك ئۆتكۈزۈشۈم ئۈچۈن، .سائهت ماتېرىيال كۆرىمهن

ئورنۇمـدىن سـائهت   مىنۇت ئۆتكهنده ئۆيدىن خىزمهتكه قاراپ يولغا چىقىش ئۈچۈن،55 تىن 5ئهتىگىنى سائهت 

 .يۇيۇنىمهن ۇپ، چوقۇم بىر قېتىم مىنۇت ئۆتكهنده تۇر25 تىن 5

بېرهلهيــدىغان داڭلىــق ئهســهرلهر  داڭلىــق ئهربابلارنىــڭ تهرجىمىھــالى ۋه ئۇيغــۇر مهســىلىلىرىنى چۈشــهندۈرۈپ

-قىلىۋاتقـان ئىـشى ئۈچـۈن يـېڭىچه كـۈچ. ئۇرغۇتالايـدۇ قاتارلىقلارنى ئوقۇش ئارقىلىق، ئادهم ئۆزىنىڭ روھىنى

قېرىندىشىمىز ماڭا شىنجاڭ خهلـق نهشـرىياتى ئۇيغـۇر تىلىـدا نهشـر قىلغـان  ريېقىندا بى. قۇۋۋهتكه ئېرىشهلهيدۇ

 :كىتابلارنىڭ تىزىمىنى ماڭدۇرۇپتۇ تۆۋهندىكى

  »بېرىش خهتنى گارسىيىگه يهتكۈزۈپ«: ئهلبېرت ھۇببارد•

  رومانلىرى-ناپولېئون خېئوللنىڭ مۇۋهپپهقىيهت ھهققىدىكى بىر يۈرۈش كىتاب•

  » چهككۈچىلهرنىڭ مهيۈسلىنىشكه ھهققى يوقجاپا«: ۋىنىسلېت پىئېر•

 )»شـامىلى باھـار«. يىللارنىڭ بېـشىدا ئۇيغـۇرچه نهشـر قىلىنغـان-80(» ھاياتقا مۇھهببهت«: لوندون جهكك•

  .)بىر سانىدا بار ئىدى يىللىرىدىكى قايسى-80ژۇرنىلىنىڭ كونا سانى » ئهدهبىي تهرجىمىلهر«ھازىرقى (

  »ئهڭ ئۇلۇغ مال ساتقۇچىدۇنيادىكى «: ئولىگ ماندىنو•

ھهققىـدىكى جهۋھهرلهردىـن  فىـرهر كاپهنىـڭ ۋهسـت پوئىنـت ھهربىـي مهكتىپـى ئوقۇغـۇچىلىرىنى تهربىـيىلهش•

  »باھانىگه يول يوق«تۈزۈلگهن 

 ئـۆزۈم ھهر جايـدىمهن، كۆڭلـۈم« تورداشـلاردىن ئابـدۇقادىر جالالىـدىن ئهپهنـدىنىڭ  ئۇنىڭـدىن باشـقا، مهن

 :تـور ئادرېـسى بـۇ ماقالىنىـڭ. اقالىـسىنىمۇ بىـر ئوقـۇپ بېقىـشىنى تهۋسـىيه قىلىـمهندېـگهن م» سـهندىدۇر 

http://www. meripet. com/Academy 

 كىشىلهر بىلهن بولغان مۇناسىۋهت 4 .7

 ئىـشتهك 3بـۇ ئىـش ئالـدىنقى . دهپمۇ ئالىـدۇ» ىشجهھهتتىكى چېنىق ئىجتىمائىي ۋه ھېسسىيات«بۇنى بهزىلهر 

روھىـي  قىـسىمدا توختالغـان-7.1بۇ ئىرادىنى يۇقىرىقى . بولماستىن، ئهمهلىيهتته ئۇ بىر ئىراده بىر خىل ئادهت

 ۋه -5، -4ئىـراده يـۇقىرىقى  قىسقىچه قىلىپ ئېيتقانـدا، بـۇ. چېنىقىش ئادىتى جهريانىغا سىڭدۈرسىمۇ بولىدۇ

  .ئېلىپ بېرىش ئىرادىسىنى كۆزده تۇتىدۇ پايدىلىنىپ كىشىلىك مۇناسىۋهتنى ياخشىئادهتلهردىن -6

بــۇ .  يىــل ســاغلام ياشاشــقا يارىتىلغــان120ئىنــسان بهدىنــى ئهســلىده  بىئولــوگىيه ئالىملىرىنىــڭ ئېيتىــشىچه،

 120سىڭىز، ياخشى ئـادهتلهر ئـارقىلىق ئـۆز سـالامهتلىكىڭىزنى ئوبـدان كـونترول قىلالىـ دېگهنلىك، ئهگهر سىز

 .ياشقا كىرگىچه ياشىشىڭىز پۈتۈنلهي مۇمكىن، دېگهنلىكتۇر

 سۆز ئاخىرقى

ـــدا  ـــات«ئامېرىكى ـــشىلىك تهرهققىي ـــار» كى ـــىپ ب ـــر كهس ـــدىغان بى ـــزچه .دهپ ئاتىلى ـــۇنى ئىنگلى  «ئ

Personaldevelopment   «كارخـانىلار ئـۆز خىزمهتچىلىرىنىـڭ  ئىـداره، مهكـتهپ، شـىركهت ۋه. دهپ ئاتايـدۇ

ئـۆز ئىقتىـدارىنى تولـۇق جـارى قىلـدۇرۇپ، ئـۆزىگه  ۋه ئىجتىمـائىي ساپاسـىنى ئۆسـتۈرۈش، ئۇلارنىـڭ كهسـپىي

ياردهم قىلىش، ھهمده خىـزمهتچىلهر ئارىـسىدىكى ئۆزئـارا مۇناسـىۋهتنى  مۇۋاپىق خىزمهت دهرىجىسىگه ئۆسۈشىگه

جهريانىدا  ىدا ئۆسۈپ يېتىلىشمهن ئۇيغۇر دىيار. مېڭىش ئۈچۈن يۇقىرىقى كهسپتىن پايدىلىنىدۇ ساغلام ساقلاپ

مهنىـدىن ئېلىـپ ئېيتقانـدا،  مهلـۇم. دېـگهن سـۆزنى ئـاڭلاپ بـاققىنىم ئېـسىمده يـوق» كىـشىلىك تهرهققىيـات«

ئۇيغــۇرلار ھــازىر پهقهت بىــر تــال تانىنىــڭ  .ھــازىرقى ئۇيغــۇر مهسىلىــسىنى ســاپا مهسىلىــسى دېيىــشكه بولىــدۇ

ىر ئۇنىـڭ پۈتـۈن مىلـلهت دائىرىـسىده مىللىـي سـاپانى ئۆسـتۈرۈش ھاز .ئۈستىدىلا مېڭىشقا مهجبۇرى بولۇۋاتىدۇ

 لېكىن ھهر بىر ئىندىۋىدۇئالنىڭ ھهر جهھهتتىكـى. ئېلىپ بېرىش ئىمكانىيىتى ئاساسهن يوق يولىدا بىرهر ئىش

بـۇ دۇنيـادا پهقهت  بىـز. ساپاسىنى ئۆستۈرۈپ، شۇ ئارقىلىق يۈكسهكلىككه يېتىش ئىمكانىيىتى ھېلىمـۇ مهۋجـۇد

ھهر بىـر ئادهمنىـڭ ھاياتىنىـڭ . ئىنتـايىن قىـسقا ھهمده بىزنىڭ بۇ دۇنيـادىكى ھايـاتىمىز. ېتىملا ياشايمىزبىر ق

ئـۇ ئوخـشىمىغان نۇسـخىلارنىڭ ئىچىـدىكى قايسىـسىغا ئېرىـشىش شـۇ  .نۇرغۇن ئوخشىمىغان نۇسخىلىرى بولىدۇ

 ئۆزىنى قانچىلىـك-پوزىتسىيىسى، ئۆزبولغان كۆز قارىشى ۋه ئۇنىڭغا قارىتا تۇتقان  ئادهمنىڭ كىشىلىك ھاياتقا

شۇنداق بولغاچقا، . باغلىق مۇكهممهل چۈشىنىشى، قايسى يولنى تاللىشى ۋه شۇ يولدا قانچىلىك تهر ئاققۇزىشىغا

ــدىكى ئهڭ ــخىلىرى ئىچى ــات نۇس ــڭ ھاي ــۇم ئۆزىڭىزنى ــىز چوق ــشىڭ س ــشكه تىرى ــسىغا ئېرىشى ــداق . ياخشى ئۇن

مهن سىزگه مۇشۇ جهھهتته بىر ئـاز يـاردىمى بولـسۇن دهپ، . بولىسىز نقىلمىسىڭىز، سىز ئاقىلانه ئىش قىلمىغا

ئوخـشاش،  مهن ئۆزۈمنىـڭ بۇنىڭـدىن كېيىنكـى بىـر قـانچه يازمىلىرىمـدىمۇ مۇشـۇنىڭغا. تهييارلىدىم بۇ يازمىنى

پ ئۇيغـۇر دىيارىغـا ھـازىرغىچه سـىڭى تهرهققىي تاپقان غهرب ئهللىرىده ئاللىقاچان ئومۇملىـشىپ بولغـان، لـېكىن

گهرچه . بهزى ئىلمىي مهسـىلىلهر ئۈسـتىده تـوختىلىمهن كىرىپ بولالمىغان، كىشىلىك تهرهققىيات توغرىسىدىكى

ساھهسـىدىكى مۇتهخهسـسىس بولمىـساممۇ، مهن تونۇشـتۇرىدىغان ئىلمىـي ئۇقـۇم ۋه  مهن بىـر ئىجتىمـائىي پهن

مهھـسۇلى  نۇرغـۇن يىللىـق ئهمگىكىنىـڭمۇتهخهسىسلهرنىڭ -غهرب ئهللىرىدىكى دۇنياغا تونۇلغان ئالىم بىلىملهر

ــدۇ، دهپ ــسى بولى ــۇم زور پايدى ــۇر ياشــلىرىغا چوق ــا، ئۇلارنىــڭ ئۇيغ ــويلايمهن بولغاچق ــۇر . ئ شۇڭلاشــقا ئۇيغ

كهم دېگهنـدىمۇ ئـۇلارنى بىـر قېـتىم ئوقـۇپ بېقىـشىنى  ياشلىرىنىڭ بولسا ئۇلارنى تولۇق ھهزىـم قىلىۋېلىـشىنى،

  .ئۈمىد قىلىمهن

بېـسىپ  نىڭ دېيىـشىچه، بهزى قېرىنداشـلار مهلـۇم بىـر تـور بېتىـده مېنىـڭ يـازمىلىرىمنىدوسـتۇم مېنىـڭ بىـر

مېنىـڭ يـازمىلىرىمنى ھهر . سوراپتۇ  بولمايدىغانلىقىنى-چىقىرىپ، مهكتهپ ئوقۇغۇچىلىرىغا تارقاتسا بولىدىغان 

. هت ئېلىشنىڭ ھاجىتى يوقمهندىن ياكى باشقىلاردىن ئىجاز بۇ ئىشتا. قانداق شهكىلده تارقاتسىڭىز بولۇۋېرىدۇ

 يازغانلىرىمنىـڭ قىممىتـى پهقهت باشـقىلار ئـۇلارنى. ياشلىرى ئۈچۈن تهييـارلاۋاتىمهن مهن بۇ يازمىلارنى ئۇيغۇر

ســىز مهيلــى تــور  شـۇڭا. يهنــى، ئـۇلارنى قــانچه كــۆپ ئـادهم ئوقۇســا شــۇنچه ياخــشى. ئوقىغانـدىلا يارىتىلىــدۇ

كىشىلهرنىڭ كۆرۈشـىگه ئىمكـانىيهت  بولسۇن، بۇ يازمىلارنى كۆپرهكبهتلىرىده بولسۇن، ياكى بېسىپ چىقىرىپ 

ئهگهر ماقالىـدىكى ئىـسمىمنى سـاقلاپ . يـاردىمىڭىز بولىـدۇ يارىتىپ بهرسىڭىز، ئۇ سىزنىڭ ماڭا قىلغان بىر زور

ىلىق ئـۆزىڭىزگه قايسىـسى پايـد. پايدىسىز بولسا، ئىسمىمنى چىقارمىسىڭىزمۇ بولىدۇ قېلىش سىزگه ۋه باشقىلارغا

 .رهھمهت. شۇنى قىلىۋېرىڭ بولسا

 .توربهتلهرده ئېلان قىلسىڭىز بولۇۋېرىدۇ بۇ ماقالىنى ھېچ كىمدىن رۇخسهت سورىماي باشقا


